
A: RÉAMHOBAIR  
 

1. Bí ag obair leis an duine atá in aice leat. Féachaigí ar na focail a bhfuil cló trom orthu thíos, as an alt 

a bheidh le léamh agaibh ar ball, agus freagraígí na ceisteanna.  

 

(a)  ‘Trí fhocal bheaga’ Cad iad na rialacha a bhaineann leis na bunuimhreacha? (gan aon aidiacht 

go fóill). Líonaigí na bearnaí sa bhosca thíos chun na rialacha a chur in iúl: 

 

Ainmfhocal a 

thosaíonn le: 
1-6 7-10 

Consan   

Guta   

 

(b) Bainigí úsáid as na focail sa bhosca thuas chun na rialacha a bhaineann le déag a chur in iúl. 

 

 

 

(c) Féachaigí ar an sampla seo – ‘dá thoil dheonach fhionn ghormshúileach’ – cén fáth a bhfuil 

séimhiú ar na haidiachtaí? Pléigí na hathruithe a thagann ar aidiacht nuair a leanann sí ainmfhocal 

firinscneach agus baininscneach.  

 

(d) Anois, cad is féidir libh a rá faoin aidiacht ‘beag’ sa chás thuas (i gCeist A)? Léigí na rialacha thíos 

agus freagraígí na ceisteanna a ghabhann leo. 

2. Na Rialacha: 

 

• Nuair a leanann aidiacht ainmfhocal a bhfuil uimhir idir 2-19 roimhe, cuirtear an aidiacht san 

uimhir iolra agus séimhítear í. Mar shampla: 

→ ‘trí fhocal bheaga’, ‘cúig shráid mhóra’ agus ’16 leabhar bheaga’ 

 

• Nuair a leanann aidiacht uimhir ó 20 amach, agus an córas simplithe i gceist, ní athraíonn an t-

ainmfhocal agus cloíonn an aidiacht leis na gnáthrialacha a bhaineann le haidiacht a leanann 

ainmfhocal, i.e. cuirtear séimhiú ar aidiacht a leanann ainmfhocail bhaininscneacha, mar shampla, 

‘tríocha a ceathair leaba chompordach’ ach ‘seasca a haon lá fada’. 

 

 

Athraígí na focail atá idir lúibíní, más gá: 

 

a)  6 (ceacht) (deacair)  

b)  85 (buidéal) (glas)  

c)  18 (bord) (mór)  

d)  155 (pláta) (bán)  

e)  7 (cathaoir) (dubh)  

f)  31 (bróg) (beag)  

g)  15 (leabhar) (suimiúil)   

h)  3 (focal) (beag)  

 
 

Anois, scríobh 6 abairt a mbeidh na rialacha thuas curtha i bhfeidhm iontu: 

 
 
1. 

2. 

3. 

4. 

5. 

6. 

B: LÉAMHTHUISCINT  
 

1. Tóg féin agus an duine atá le do thaobh sealanna ag léamh an tsleachta thíos (bunaithe 
ar alt ón nuachtán The Irish Times).  

 

Aon bhliain déag ag fás - 'ceart go leor'  

 

Bliain déag d'aois atá mo pháiste is sine. Críochnóidh sé a sheal ar bhunscoil an tseachtain seo agus 

chláraigh mise agus a mháthair é don mheánscoil an tseachtain seo caite. 

 

Ócáidí iad sin a chuireann mearbhall ort mar thuismitheoir. Is doiligh dom in amanna amharc ar an 

snáthadán de mhac atá agam agus cuimhneamh siar ar an bhunóc bídeach a tháinig chugainn mar 

aoibhneas na Bealtaine 11 bhliain ó shin.  

 

Doiligh dom a chreidbheáil go bhfuil an tachrán beag a thógainn ar naíonra agus ar bhunscoil ar 

tairseach bheith ina dhéagóir. Doiligh dom a chreidbheáil go bhfuil sé in aois meánscoile agus go bhfuil 

sé cláraithe do mheánscoil mar a chláraigh mo mháthair féin mise 30 éigin bliain ó shin. 

 
Is tapa mar a imíonn an t-am agus tú i do thuismitheoir. An oiread sin spriocamanna agus coinní dochtúra 

agus ócáidí spóirt agus cóisirí lá breithe agus turais gan choinne chun na hotharlainne de bharr iliomad 

nithe a bhaineann de pháistí – agus ó tharla ceathrar páistí bheith agam, is iomaí áiméar chun taisme 

a bhíonn ann.  

Agus seo anois an duine is sine, ag dul chun na scoile móire, agus é ag déanamh rogha dá chuid ábhar. 

Ar ghnáthbhunscoil Bhéarla a d'fhreastail sé – sin a raibh de rogha againn sa chuid sin de Thuaisceart 

Éireann ina gcónaíonn muid – ach Gaeilge a labhair muid leis ó tháinig sé ar an saol. 

Cuireann sé iontas orm cé chomh doiligh agus a bhí sé an méid sin féin Gaeilge a choinneáil leis. Oiread 

agus uair an chloig de rang Gaeilge ar scoil, ní bhfuair sé. Seirbhísí spóirt i nGaeilge, ní raibh aige. 

Dochtúirí nó altraí le Gaeilge? Fantaisíocht. 

 

Ach bhí múinteoirí maithe aige a chosain é, a chothaigh é agus a d'oil é. Molaim an cúram Críostaí a 

rinne siad de ar feadh na mblianta seo agus tá a fhios agam go ndéanfaidh a mhúinteoirí nua an rud 

céanna. 

 

Mise agus mo chéile mná a thug an méid beag den teanga atá aige dó. Nuair a fhiafraím de an bhfuil sé 

ceart go leor, freagraíonn sé ‘ceart go leor’. Trí fhocal bheaga ar luachmhaire agam iad ná an Táin féin. 

Ceart go leor. Is ea, tá muid ceart go leor. Ach bhain an oiread sin oibre le 'ceart go leor' a bhaint amach. 

Baineann sé preab asam go fóill an oiread sin trioblóide atá i gceist le teanga a labhairt, lá i ndiaidh lae, 

agus gan tacaíocht ar bith agat mar thuismitheoir. 

 

Ach seo anois an dea-scéal agus m'aililiú aonair aithriúil: roghnaigh sé an Ghaeilge mar ábhar 

meánscoile. Roghnaigh sé í dá thoil dheonach fhionn ghormshúileach féin. 

Altú do Dhia! Cuideachta teanga aige thar chuideachta a athar. Comrádaithe a fhiafróidh de i nGaeilge 
conas mar atá sé, a chuirfidh ceist air an bhfuil obair bhaile aige, a labhróidh seafóid leis thar sheafóid a 
athar. Ní hé seo an lá le bheith ag cogaint ar ghanntanas seirbhísí oideachais i dTuaisceart Éireann. Ní 
mhothaím ach faoiseamh. Tacaíocht teanga, faoi dheireadh is faoi dheoidh. 

 

Gluais: 

snáthadán – long-limbed 
person 

bunóc bídeach – tiny infant tachrán – small child 

ar tairseach – on the doorstep iliomad nithe – a multitude of 
things 

áiméar chun taisme – a 
chance of an accident 

a chothaigh é agus a d'oil é 
– who nurtured and taught him 

aithriúil – fatherly faoi dheoidh – in the end, at 
last 

Cúrsaí scolaíochta 

Déan plé ar na ceisteanna seo a leanas leis an gcuid eile de do ghrúpa: 

 

 

1. Cad iad na príomhdhifríochtaí atá idir an córas oideachais i dTuaisceart Éireann agus i 

bPoblacht na hÉireann, dar libh? 

2. Déanaigí cur síos ar an stíl scríbhneoireachta agus ar an gcineál teanga atá in úsáid san alt 

seo. Beidh na focail seo a leanas ina gcabhair daoibh: 

 

• Pearsanta / Neamhphearsanta  • Oibiachtúil / Suibiachtúil • Foirmeálta / 

Neamhfhoirmeálta 

3. Cén cineál stíle is fearr a thaitníonn libhse agus sibh ag léamh? 

  



© Lárionad na Gaeilge, Ollscoil Mhá Nuad 

 

TEG B2 Aonad 9 

An Córas Oideachais: Léamhthuiscint  

  

 
 

6 

C: MACHNAMH  

Seicliosta & Ceisteanna atá agam go fóill 
 
 

San aonad seo, d’fhoghlaim mé: 

 

       
 

       
 

       
1.      

2.      

3.      

4.      

5.      

6.      

7.      

8.      

 
Ceist(eanna) atá agam go fóill: 

FREAGRAÍ 

A: RÉAMHOBAIR 
1. a) 

 

b) Nuair a leanann ‘déag’ ainmfhocal a chríochnaíonn ar ghuta, séimhítear é. Mar shampla, trí chóta 

dhéag, naoi n-oíche dhéag. Nuair a leanann ‘déag’ ainmfhocal a chríochnaíonn ar chonsan, ní 

shéimhítear é. Mar shampla, aon bhord déag, ocht n-uimhir déag. 

 

c) Tá an focal ‘toil’ baininscneach, mar sin tá séimhiú ar na haidiachtaí a leanann an focal. 

 

 

2. 

 

a)  6 (ceacht) (deacair)  6 cheacht dheacra 

b)  85 (buidéal) (glas)  85 buidéal glas 

c)  18 (bord) (mór)   18 mbord mhóra 

d)  155 (pláta) (bán)  155 pláta bán 

e)  7 (cathaoir) (dubh)  17 gcathaoir dhubha 

f)  31 (bróg) (beag)   31 bróg bheag 

g)  15 (leabhar) (suimiúil)  15 leabhar shuimiúla 

h)  3 (focal) (beag) 3 fhocal bheaga 

 

Ainmfhocal 1-6 (séimhiú) 7-10 (urú) 

Consan 

(bord/cóta/gúna) 

aon bhord amháin 

trí chóta 

cúig ghúna 

seacht mbord 

ocht gcóta 

deich ngúna 

 1-6 (gan athrú)  7-10 (n-) 

Guta 

(uimhir/oíche/ubh) 

aon uimhir amháin 

ceithre oíche 

cúig ubh 

ocht n-uimhir 

naoi n-oíche 

deich n-ubh 


